
				ଏହି ପୃଷ୍ଠାଟି ବୈଧ ହୋଇସାରିଛି


ଦିନେ ପଚାରିଲେ ସେ ଦୋସାଧୁକୁ,
  ତୁମ୍ଭେ କିନିମନ୍ତେ ଆସ ୟେଥକୁ ।୧୮।

ସ୍ତିରୀ ଭିତରେ ପୁରୁଷେକ ଦେଖି,
 କିମ୍ପା ନବରକୁ ଆସ ନିରେଖି ।୧୯।

କାନ୍ଦି ଦୋସାଧୁ ବୋଲେ ଶୁଣ ମାୟେ,
  ରାଜା ବିଷାବଳି ୭ ଦେବ ନିଶ୍ଚୟେଂ ।୨୦।

ୟେକ କାଠି ମେଢ଼ରେ ରତି ଚୋର,
 ଇଚ୍ଛାବତୀ ସଂଗେ ତାର ବିଚାର ।୨୧।

ୟେହୁ କଟକେ ଗୋଳ ବାଜୁଅଛି,

ରାଜା ହକରାଈଂ ମୋତେ ତର୍ଜିଛି ୮ ।୨୨।

ଚୋର ଧରି ଦେବୁ ଆମ୍ଭ ଛାମୁର,

ନାହିଂ ୯ ବଂଶ ମାରିବି ତୋ ନିକର ।୨୩।

ମାୟେ ତୁମ୍ଭେ ମୋ ବଂଶ ରକ୍ଷା କର,

ଧନ ବସନ ନିଅସି ଅପାର ।୨୪।

ଚୋର କେମନ୍ତେ ୧୦ ଭେଟାଇବ ମୋତେ,

ତୁ ମୋ ଧର୍ମମାତା ଅଟୁ ଯୁଗତେ ୧୧ ।୨୫।

ପାଦ ଧରିଣ ଦୋସାଧୁ ଶୋଇଲା,

ଶୁଣି ମଦନା ମନେ ଦୟାକଲା ।୨୬।





୭। ବିଷାବଳିଦେବା - ବିଷଦେଇ ମାରିବା ।

୮। ତଜିଛି (ପୋଥିପାଠ) ତର୍ଜିଛି - ତର୍ଜନା ଦେଇଛି ।

୯। 'ନଇଲେ ନିଶ୍ଚୟ ତୋ ବଂଶ ମାରିବି' ଏ ପାଦର ଅର୍ଥ ।

୧୦। କେମନ୍ତେ - କୌଣସି ପ୍ରକାରରେ ।

୧୧। ଯୁଗତେ - ପ୍ରକୃତରେ ।

